Nafarroako Parlamentuko Mahaiak, 2018ko martxoaren 12an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Alberto Catalán Higueras jaunak aurkeztutako galdera, Nafarroako Gobernuko lehendakariak Plaza de la Cruz BHIko Batxilergoko bigarren mailako ikasleekin eginen duen saioari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2018ko martxoaren 12an
Lehendakaria: Ainhoa Aznárez Igarza
GALDERAREN TESTUA
Nafarroako Gorteetako kide den eta Unión del Pueblo Navarro (UPN) talde parlamentarioari atxikita dagoen Alberto Catalán Higueras jaunak, Legebiltzarreko Erregelamenduan ezarritakoaren babesean, honako galdera hauek aurkezten ditu, idatziz erantzun dakizkion: 
Martxoaren 9rako honako ekitaldi hau iragarri dute Iruñeko Plaza de la Cruz BHIn: Nafarroako Gobernuko lehendakari Barkos Berruezo andrearen eta Batxilergoko bigarren mailako ikasleen arteko topaketa. Ekitaldia ordubetekoa izanen da. 
Ikastetxeko zuzendaritzaren arabera, bere bizitza profesionalari eta pertsonalari buruz Batxilergoko 2. mailako ikasleek prestatutako galderei erantzunen die lehendakariak, elkarrizketa batean bezala. Ekitaldia institutuko ekitaldien aretoan eginen da, eta talde bakoitzeko ordezkariak eta ordezkariordeak eginen dituzte gela osoak aldez aurretik prestatutako galderak. 
Hori guztia dela-eta, honako galdera hauei idatziz erantzutea nahi dugu: 
– Zure ustez, egokia al da kargu publiko batek topaketa bat egitea ikastetxe publiko batean bertako ikasleekin, bere bizitza profesionalaz eta pertsonalaz hitz egiteko? 
– Gisa horretako beste ekitaldirik egin al da lehenago ikastetxe horretan? 
– Ikasleek nahitaez joan behar al dute topaketara? 
– Aurreikusita al dago beste kargu publiko batzuek gisa bereko topaketak egitea beren bizitza profesionalaz eta pertsonalaz hitz egiteko? 

